УДК. 636.085.64,  573.086, 581.
Микробалдырлар қауымдастығы негізінде жасалған суспензияның құс шаруашылығындағы маңыздылығын зерттеу

Биoтeхнoлoгиядaғы жaңa бaғыттaрдың бірі микрoбaлдырлaр нeгізіндe жeмдік биoлoгиялық бeлceнді қocпaлaр aлу. Бұл хлoрeллaның жoғaры өнiмдi штaммын aлу мeн қaтaр жaлпылaй өcіру тeхнoлoгиялaрын өңдeу қaзіргі фoтoбиoтeхнoлoгияның мaңызды мәceлeрнің бірі бoлып тaбылaды.
Мал шаруашылығында және құс шаруашылығында толық құнды азықтық жем мәселесі әліде толықтырылуды қажет етеді. Егер ұзақ уақыт құнарсыз жемдік рационын қабылдаған құстардың зат алмасу үдерістері бұзылып, жұмыртқалау саны мен жұмыртқалырының сапасы төмендейді [1,2]. Ал микробалдырлар негізінде алынған толық құнарлы құрама жем құстардың рационындағы құнарлы заттардың жетіспеушілік орнын толтырады және олардың физиологиялық әрекеттерін ынталандыратын қажетті биологиялық белсенді заттардан тұрады [3]. 
Сондықтан бүгінгі таңда микробалдырлар негізінде өнімділігі жоғары биопрепараттарды іздеу мен қолдану ауылшаруашылық өнеркәсібінің өзекті мәселелерінің біріне айналды. Жекелеген зерттеушілердің мәліметтеріне қарағанда, хлорелла биомассасы құс өнеркәсібінде таптырмас азық көзі.
Тәжірибе мақсатымыз микробалдыр хлорелла қауымдастықтары негізінде алынған суспензияны тауық жеміне қосып беру нәтижесінде, тауықтардың жұмыртқалауын және алынған жұмыртқалардың өнімділік құндылығы мен қан құрамындағы биохимиялық көрсеткіштерді зерттеу болып табылады. 
Материалдар мен әдістер: Зерттеу материалы ретінде «Ақ леггорн» тұқымдас тауықтары (15 айлық) және балапандар, ал зерттеу штаммы ретінде Chorellа vulgaris Z-1 және Chlorella pyrenoidosa С-2 қауымдастығының қоюландырылған суспензиясы алынды. 
Микробалдыр хлорелла дақылдары 04 қоректік ортасында, жасанды 4000 лк жарық көзі бар зертханалық биореакторда (100 л), 23-250С температурада 8 тәулік өсірілді. Хлорелланың қоюландырылған суспензиясын алу үшін, 15 минут аралығында 4000 айн/мин центрифугаланды. Кейін беткі сұйықтықты құйып алып, астындағы қалған тұнба дистилденген сумен араластырылды.
Тәжірибелік топтағы тауықтар күнделікті рационына тәулігіне 35 мл-ден қосымша микробалдырлар қауымдастығының қоюландырылған суспензиясын қабылдады. 
Нәтижелер мен талқылаулар: Тәжірибеге алынған тауықтардың жұмыртқа беру өнімділігі күнделікті, ал балапандардың салмағы әр 10 тәулік сайын қадағаланып отырылды. Бұл мәліметтер бойынша тәжірибе жүргізілген тауықтардың жұмыртқа беру көрсеткіштері алғашқы 10-шы тәуліктен бастап жақсы көрсеткіштерге ие болды. Мұндағы, 10-шы тәуліктен соңғы есеп бойынша, бақылаумен салыстырғанда 2-ші топтағы микробалдырлар қауымдастығының суспензиясын қабылдаған тауықтардың жұмыртқалауы 2,6%-ке, ал 20-шы тәуліктен соң тауықтардың жұмыртқалауы 5,4%-ке дейін жоғарлағанын көреміз.
Сондай-ақ, 40-шы тәуліктен соң бақылауға қарағанда, микробалдырлар қауымдастығының суспензиясын пайдаланған тәжірибедегі тауықтардың жұмыртқаларының саны 9,5%-ке өскен болса, 50 тәуліктен соң жұмыртқа салу көрсеткіштері 12,3%-ке, 70-шы тәуліктен соң бақылаумен салыстырғанда 18,4%-ке жоғарлағаны бақыланды.

Тәжірибедегі жұмыртқалардың энергетикалық құндылығын жоғарлатып, яғни бақылаумен (134,9 ккал) салыстырғанда, хлорелла суспензиясын қабылдаған тауық жұмыртқаларының энергетикалық құндылығы 141,8 ккал немесе 9,3%-ға көтерілгені белгіленді. 

Қашанда азық құрамында белок, май және көмірсулардың жоғары мөлшерде болуы жұмыртқалардың сапасын арттырады. Сондықтан  тәжірибедегі тауық жұмыртқаларының белок және көмірсу құрамдарының өсуіне байланысты, хлорелла қауымдастығы негізінде алынған суспензиясының тауық рационына қосып берудің маңызы зор.

Кесте 1 – Хлорелла суспензиясының тауық жұмыртқаларының азықтық энергетикалық құндылығына әсері

	Өлшем бірлігінің атаулары
	Тәжірибеге алынған нұсқалар

	Азықтық құндылығы, г/100 г жұмыртқа азығына
	бақылау
	тәжірибе

	белок
	12,5±0,19
	13,1±0,24

	көмірсу
	1,02±0,01
	0,75±0,1

	май
	8,9±0,12
	9,6±1,0

	Энергетикалық құндылығы, ккал/100 г жұмыртқадағы
	134,9
	141,8 


Қанның физиологиялық-биохимиялық көрсеткіштерінің нәтижелері бойынша микробалдырлар қауымдастығы негізінде алынған хлорелла суспензиясын қабылдаған тауықтардың қан құрамындағы эритроциттер мен гемоглобиннің және қан сарысуындағы альбумин мен жалпы белок көрсеткіштері бақылаумен салыстырғанда біршама өзгерген нәтижелер алынды.
Кесте 2 – Тауықтардың қан құрамындағы биохимиялық көрсеткіштерге микробалдыр хлорелланың аралас дақылды суспензияның әсері 
	көрсеткіштер
	Тәжірибе жағдайы

	
	бақылау тобы
	тәжірибе тобы

	эритроциттер

 х 1012кл/л
	2,15±0,09
	2,47±0,13

	гемоглобин, г/л
	88,4±3,2
	97,6±3,9

	жалпы белок, г/л
	50,6±1,1
	58,2±1,8

	альбумин, г/л
	18,7±0,7
	22,6±0,9


Осыған байланысты, микробалдырлар қауымдастығының суспензиясын қолданудың әсерін бағамдау гемоглобин мен эритроциттер деңгейінде көрініс тапқан мәліметтер үлкен қызығушылық оятады. Бұл көрсеткіштер бойынша, бақылаумен салыстырғанда тәжірибедегі (70 тәуліктен соң) тауықтардың эритроциттері 0,32х1012кл/л-ге, ал гемоглобиндер 9,2 г/л-ге көтерілгені анықталды. 

Эритроциттер мен гемоглобиндерінің жоғарлау көрсеткіштерінің негізін, биологиялық қоспа ретінде алынған микробалдырлар (хлорелла) қауымдастығының суспензиясы белок, аминқышқылдар мен пигменттерге бай қоректік орта болғандықтан, қан құрамындағы гемоглобиндеріне стимулдеуші әсерінің болуынан деп білеміз, яғни гемоглобиннің синтезіне қалыпты жағдай тудыруда. Сондай ақ, бақылаумен салыстырғанда тәжірибедегі тауықтардың қан құрамындағы жалпы белок көрсеткіші 7,6 г/л-ге, альбуминнің мөлшері 3,9 г/л-ге жоғарлағаны белгіленді.

